
--------------------------------------------------------------------------------------------------------------


Ղեկավարվելով Հայաստանի Հանրապետության Սահմանադրության 146-րդ հոդվածի 4-րդ մասով, Փարիզյան համաձայնագրի 4-րդ հոդվածի 2-րդ, 5-րդ և 19-րդ մասերով և «Կառավարության կառուցվածքի և գործունեության մասին» օրենքի 11-րդ հոդվածի 8-րդ մասով ՝ Հայաստանի Հանրապետության կառավարությունը    որոշում է.
1. Հաստատել՝
Հայաստանի Հանրապետության ջերմոցային գազերի ցածր արտանետումներով զարգացման երկարաժամկետ ռազմավարությունը (մինչև 2050 թվական)  ` համաձայն Հավելվածի։ 


2. «Կլիմայի փոփոխության մասին» շրջանակային կոնվենցիայի և Փարիզյան համաձայնագրի պահանջների ու դրույթների կատարման միջգերատեսչական համակարգման խորհրդի (Խորհուրդ) նախագահ, շրջակա միջավայրի ոլորտը համակարգող փոխվարչապետին՝ 
ապահովել Հայաստանի Հանրապետության ջերմոցային գազերի ցածր արտանետումներով զարգացման երկարաժամկետ ռազմավարությամբ (մինչև 2050 թվական) սահմանված գործողությունների կատարման առաջընթացի վերաբերյալ զեկույցների լսումները՝ տվյալ տարում Խորհրդի առաջին նիստում՝ նախորդ տարվա արդյունքների մասով:
3. Շրջակա միջավայրի նախարարին՝ 
ապահովել Հայաստանի Հանրապետության ջերմոցային գազերի ցածր արտանետումներով զարգացման երկարաժամկետ ռազմավարությամբ (մինչև 2050 թվական) սահմանված գործողությունների կատարման առաջընթացի հաշվետվությունների ներկայացումը Խորհրդի նիստում և դրա հրապարակումը նախարարության պաշտոնական կայք-էջում:
4. Սույն որոշումն ուժի մեջ է մտնում հրապարակմանը հաջորդող օրվանից:

